
Ed. 238. Frumvarp ti! laga [118. mál]
um breyting á póstlögum, nr. 31 12. febrúar 1940.

Frá samgöngumála nefnd.

1. gr.
Aftan við 4. gr. laganna komi 2 nýjar máls gr., svo hljóðandi:
Í Reykjavík og annars staðar í landinu, þar sem daglegur bréfaútburður fer

fram og slíkt þykir henta, getur póstmeistari með samþykki póst- og símamál a-
stjórnar, eftir nánari ákvæðum í reglugerð, sem póst- og símamálaráðherra setur,
gert húseigendum skylt að setja upp bréfakassa Í eða við hús sín, á þeim stað, sem
póstmeistari bendir á, undir þann póst, sem í húsið á að fara. Skal gerð kassanna
háð samþykki póstmeistara, og er húseigendum skylt að halda þeim við.

Nú lætur húseigandi undir höfuð leggjast að sinna fyrirmælum póstmeistara,
og varðar það sektum samkvæmt 22. gr., og heimilast þá póstmeistara, ef svo ber
undir, að útvega, setja upp og halda við bréfakössum á kostnað húseiganda. Kostnað
þennan má krefja með lögtaki.

2. gr.
Upphaf 22. gr. laganna orðist svo:
Brot gegn ákvæðum 3., 4., 5., 8., 9., 10. og 11. greinar o. s. frv.

3. gr.
Lög þessi öðlast þegar gildi.

Greinargerð.
Frv. þetta er flutt að beiðni póst- og símamálaráðherra, en einstakir nefndarmenn

hafa óbundnar hendur um afgreiðslu þess. Frv. fylgdu svo látandi athugasemdir:
Eftir því sem stórhýsum fjölgar hér á landi, sérstaklega í Reykjavík, veitist

æ erfiðara að starfrækja útburð póstsendinga, svo að í viðunandi lagi sé, án til-
finnanlegs aukins kostnaðar fyrir hið opinbera. Í Reykjavík er það t. d. hinum mestu
erfiðleikum bundið fyrir bréfberana að geta haldið réttum tíma, sem þeim er ætlaður,
er þeir þurfa að fara upp marga stiga og spyrjast fyrir á hverri hæð, því að venju-
legast er aðeins húsnúmerið sett á sendinguna, án þess að hæð sé tilgreind, enda
oft engin nafnspöld á hurðum eða við dyr. Tómlæti almennings Í þessu efni er næsta
furðanlegt, og úr því virðist ekki geta orðið bætt, nema lagaheimild til aðgerða
komi til.

Að efni til eru greinar þessar samhljóða tilsvarandi norskum lögum, sem
nýlega hafa verið sett þar í landi til þess að ráða bót á tilsvarandi ástandi þar.
Skal nú vikið nánar að sjálfum greinunum.

Um 1. gr.
Gert er ráð fyrir, að ráðherra sá, er fer með póst- og símamál, gefi út fyrirmæli

í reglugerðar formi um, hvernig framkvæmdum skuli haga um gerð og uppsetningu
slíkra bréfakassa. Er því næst ætl azt til, að yfirmaður pósthússins á staðnum leiti
samþykkis póst- og símamálastjórnar til þess að fyrirskipa verkið, og sé þá haft
samráð við húseiganda. Óhjákvæmilegt þykir, að pósturinn hafi hönd Í bagga með
gerð kassanna, einkanlega að því er stærð þeirra og op snertir.

Ráð er fyrir því gert í þessari grein, að póststjórninni heimili st að gera þessar
ráðstafanir á kostnað húseiganda og innheimti kostnaðinn með lögtaki. Yrði á þetta
að líta sem öryggisráðstöfun, sem sjaldan þyrfti að grípa til, einkum eftir að þetta
fyrirkomulag væri orðið almennt og fólk farið að venjast því. Hins vegar gæti verið
hagur fyrir báða aðila, ef póststjórnin hefði póstkassa til reiðu handa þeim, sem
vildu kaupa, og gæti hjálpað til að setja þá upp.

Um 2. gr.
Greinin þarfnast ekki skýringa.


